
袪風之劑 

人參荊芥散《婦寶方》治婦人血風勞。 

原文 

人參荊芥散熟地，防風柴枳芎歸比，酸棗鱉羚桂朮甘，

血風勞作風虛治。 

 

註釋 

血脈空疏，乃感風邪，寒熱盜汗，久漸成勞。人參、荊芥、熟地、柴胡、枳

殼、棗仁(炒)、鱉甲(童便炙)、羚羊角、白朮各五分，防風、甘草(炙)、當歸、

川芎、桂心各三分，加生薑煎。○荊、防、柴、羚以疏風平木，地黃、鱉甲以退

熱滋陰，芎、歸、桂、枳以止痛調經，參、朮、炙草、棗仁以斂汗補虛、除煩進

食。 

 


